 ЌОНУНИ ЉУМЊУРИИ ТОЉИКИСТОН
Дар бораи Ваколатдор оид ба њуќуќи инсон дар Љумњурии Тољикистон
(АМОЉТ с.2008, №3,, мод.191; с.2011, №6, м.453)
 Ќонуни мазкур бо маќсади дар Љумњурии Тољикистон таъсис додани маќомоти Ваколатдор оид ба њуќуќи инсон ќабул гардида, тартиби ба вазифа таъин ва аз вазифа озод кардани ваколатдор, салоњият ва шаклњои фаъолияти маќомоти мазкурро барои њимоя ва инкишофи њуќуќи инсон дар Тољикистон муайян менамояд.

БОБИ I.

МУЌАРРАРОТИ УМУМЇ

Моддаи 1. Таъсиси вазифаи Ваколатдор оид ба њуќуќи инсон 

Вазифаи Ваколатдор оид ба њуќуќи инсон дар Љумњурии Тољикистон (минбаъд – Ваколатдор оид ба њуќуќи инсон) мутобиќи Ќонуни мазкур бо маќсади таќвияти кафолатњои конститутсионии њимояи давлатии њуќуќ ва озодињои инсон ва шањрванд, мусоидат ба риоя ва эњтироми онњо аз љониби маќомоти њокимияти давлатї, маќомоти худидоракунии шањрак ва дењот (љамоат) ва шахсони мансабдори онњо, роњбарон ва шахсони мансабдори корхонањо, муассисањо ва ташкилотњо новобаста аз шакли ташкилию њуќуќиашон, таъсис дода мешавад.

Моддаи 2. Ќонунгузории Љумњурии Тољикистон дар бораи Ваколатдор оид ба њуќуќи инсон
Ќонунгузории Љумњурии Тољикистон дар бораи Ваколатдор оид ба њуќуќи инсон ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки  Тољикистон эътироф намудааст, иборат мебошад.

Моддаи 3. Мустаќилияти Ваколатдор оид ба њуќуќи инсон
1. Ваколатдор оид ба њуќуќи инсон њангоми амалї намудани ваколатњои худ мустаќил буда, ба ягон маќомоти њокимияти давлатї, маќомоти худидоракунии шањрак ва дењот (љамоат) ва шахсони мансабдор њисоботдињанда намебошад.

2. Фаъолияти Ваколатдор оид ба њуќуќи инсон воситањои мављудаи њифзи њуќуќу озодињои инсон ва шањрвандро пурра намуда, салоњияти маќомоти њокимияти давлатиро, ки њуќуќу озодињои вайроншударо барќарор менамоянд, бекор ва таѓйир намедињад.

БОБИ 2.

ТАРТИБИ БА ВАЗИФА ТАЪИН ВА АЗ ВАЗИФА ОЗОД НАМУДАНИ 

ВАКОЛАТДОР ОИД БА ЊУЌУЌИ ИНСОН

Моддаи 4. Таъини Ваколатдор оид ба њуќуќи инсон

Ваколатдор оид ба њуќуќи инсон аз љониби Президенти Љумњурии Тољикистон бо ризоияти Маљлиси намояндагони Маљлиси Олии Љумњурии Тољикистон ба вазифа таъин мегардад. 

Моддаи 5. Талабот нисбати номзад ба вазифаи Ваколатдор оид ба њуќуќи инсон

Ба вазифаи Ваколатдор оид ба њуќуќи инсон шањрванди Љумњурии Тољикистон, ки синни ў аз 35 кам набуда, забони давлатиро медонад, дорои тањсилоти олии њуќуќшиносї, сифатњои баланди касбї ва ахлоќї мебошад, таъин карда мешавад. (ќљт. 28.06.2011 №742) 

Моддаи 6. Ба вазифа шурўъ намудани Ваколатдор оид ба њуќуќи инсон

1. Ваколатдор оид ба њуќуќи инсон пас аз таъин шудан ба вазифа дар љаласаи Маљлиси намояндагони Маљлиси Олии Љумњурии Тољикистон бо мазмуни зайл савганд ёд мекунад: 

«Савганд ёд мекунам, ки њуќуќу озодињои инсон ва шањрвандро њимоя намуда, ўњдадорињои ба ман њамчун Ваколатдор оид ба њуќуќи инсон вогузоршударо дар асоси Конститутсия ва ќонунњои Љумњурии Тољикистон бовиљдонона ва содиќона иљро менамоям».

2. Ваколатдор оид ба њуќуќи инсон баъд аз савганд ёд кардан ба вазифа шурўъ менамояд.

Моддаи 7. Мўњлати ваколати Ваколатдор оид ба њуќуќи инсон

1. Ваколатдор оид ба њуќуќи инсон ба мўњлати панљ сол таъин карда мешавад. Ў наметавонад ба ин вазифа бештар аз ду мўњлат пай дар пай таъин карда шавад. Мўњлати ваколати Ваколатдор оид ба њуќуќи инсон баъд аз савганд ёд кардан оѓоз мегардад. Ваколати Ваколатдор оид ба њуќуќи инсон баъд аз савганд ёд кардани Ваколатдори нав таъингардида ќатъ мегардад. 

2. Дар бораи таъини Ваколатдор оид ба њуќуќи инсон дар воситањои ахбори омма иттилоъ дода мешавад.

Моддаи 8. Дахлнопазирии Ваколатдор оид ба њуќуќи инсон 

1. Ваколатдор оид ба њуќуќи инсон њуќуќи дахлнопазирї дорад. Бе розигии маќомоти таъинкарда њабс кардан, дастгир намудан, маљбуран овардан, кофтуков кардани ў мумкин нест, ба истиснои дастгир шудани вай дар љои содир намудани љиноят. Ваколатдор оид ба њуќуќи инсон њамчунин мавриди кофтукови шахсї (азназаргузаронї) ќарор дода намешавад, ба истиснои њолатњое, ки ќонун барои таъмини амнияти дигарон муќаррар намудааст.

2. Ваколатдор оид ба њуќуќи инсонро бе розигии маќомоти ўро таъинкарда ба љавобгарии маъмурї, ки ба тариќи судї таъин карда мешавад, кашидан мумкин нест.

3. Дахлнопазирии Ваколатдор оид ба њуќуќи инсон ба дохил шудан ба манзил ё њуљраи кории ў, ба наќлиёти шахсї ё хизматии вай, дар он љо гузаронидани кофтуков ё гирифтан, гўш кардани гуфтугўи ў ва кофтукови шахсии вай, инчунин гирифтани мукотиба, молу мулк ва њуљљатњои ў пањн мешавад ва ин амалњо танњо бо иљозати Прокурори генералии Љумњурии Тољикистон ва дар иртибот ба парвандаи љиноятии оѓозгардида нисбати Ваколатдор оид ба њуќуќи инсон сурат гирифта метавонад.

4. Нисбати Ваколатдор оид ба њуќуќи инсон танњо Прокурори генералии Љумњурии Тољикистон метавонад парвандаи љиноятї оѓоз намояд.

5. Парвандаи љиноятї нисбати Ваколатдор оид ба њуќуќи инсон  ба Суди Олии Љумњурии Тољикистон тобеияти судї дорад.

Моддаи 9. Мањдудиятњо барои ишѓоли вазифаи Ваколатдор оид ба њуќуќи инсон

1. Ваколатдор оид ба њуќуќи инсон њуќуќ надорад вакили маќомоти намояндагии њокимияти давлатї бошад, вазифаи дигареро ишѓол кунад, ба соњибкорї машѓул шавад, ба истиснои фаъолияти илмиву эљодї ва омўзгорї.

2. Ваколатдор оид ба њуќуќи инсон наметавонад ба фаъолияти сиёсї машѓул шавад, узви њизби сиёсї ё дигар иттињодияи љамъиятї, ки маќсадњои сиёсї дорад, бошад.

3. Ваколатдор оид ба њуќуќи инсон ўњдадор аст баъд аз таъин шудан вазифаи ба маќоми ў номувофиќро дар муддати понздањ рўз ќатъ намояд.

Моддаи 10. Пеш аз мўњлат аз вазифа озод шудани Ваколатдор оид ба њуќуќи инсон 

1. Ваколатдор оид ба њуќуќи инсон аз љониби Президенти Љумњурии Тољикистон пеш аз мўњлат дар њолатњои зерин аз вазифа озод  карда мешавад: 

а) ба ќувваи ќонунї даромадани њукми айбдоркунандаи суд;

б) ѓайри ќобили амал, бедарак ѓоибшуда, фавтида эътироф шудани ў аз тарафи суд;

в) вайрон гардидани мањдудиятњои бо Ќонуни мазкур пешбинишуда;

г) ќатъ гардидани шањрвандии Љумњурии Тољикистон;

д) ба истеъфо баромадан;

е) вафот.

2. Ваколатдор оид ба њуќуќи инсон њамчунин бо сабаби  вазъи саломатї ё дигар сабабњои узрнок муддати дуру дароз (на камтар аз чор моњ пай дар пай) ўњдадорињои худро иљро накардани ў, берун аз њудуди Љумњурии Тољикистон барои истиќомати доимї рафтани ў пеш аз мўњлат аз вазифа озод карда мешавад.

3. Дар мавриди пеш аз мўњлат аз вазифа озод шудани Ваколатдор оид ба њуќуќи инсон Ваколатдори нав дар мўњлати ду моњи аз вазифа озод шудани Ваколатдори собиќ тибќи тартиби муќаррарнамудаи Ќонуни мазкур таъин карда мешавад. 

БОБИ 3.

САЛОЊИЯТИ ВАКОЛАТДОР ОИД БА ЊУЌУЌИ ИНСОН

Моддаи 11. Вазифањои асосии Ваколатдор оид ба њуќуќи инсон
1. Вазифањои асосии Ваколатдор оид ба њуќуќи инсон мусоидат намудан ба:

а) риояи њуќуќу озодињои инсон ва шањрванд;

б) барќарор намудани њуќуќу озодињои вайроншудаи инсон ва шањрванд;

в) такмили ќонунгузории Љумњурии Тољикистон оид ба њуќуќу озодињои инсон ва шањрванд;

г) баланд бардоштани маърифатнокии шањрвандон оид ба њуќуќу озодињои инсон ва шањрванд, шаклњо ва воситањои њифзи он;

д) њамкории маќомоти њокимияти давлатии Љумњурии Тољикистон оид ба њифзи њуќуќу озодињои инсон ва шањрванд;

е) рушд ва њамоњангсозии њамкорињои байналмилалї дар соњаи њуќуќу озодињои инсон ва шањрванд мебошад.

2. Бо маќсади иљрои вазифањои худ Ваколатдор оид ба њуќуќи инсон маълумотро аз маќомоти њокимияти давлатї, маќомоти худидоракунии шањрак ва дењот (љамоат), корхонањо, муассисањо ва ташкилотњо, новобаста аз шакли ташкилию њуќуќиашон, инчунин шањрвандони алоњида, воситањои ахбори омма љамъ ва тањлил  менамояд.

Моддаи 12. Ваколати Ваколатдор оид ба њуќуќи инсон

1.Њангоми санљиши шикоят Ваколатдор оид ба њуќуќи инсон њаќ дорад:

а) бе монеа ба маќомоти њокимияти давлатї, маќомоти худидоракунии шањрак ва дењот (љамоат), корхонањо, муассиса ва ташкилотњо, новобаста аз шакли ташкилию њуќуќиашон, иттињодияњои љамъиятї, инчунин ќисмњои њарбї, муассисањои иљрои љазои љиноятї, дигар сохтору муассисањои њарбї, ки дар њудуди Љумњурии Тољикистон воќеанд, ташриф намояд;

б) аз роњбарон ва шахсони мансабдори маќомоти њокимияти давлатї, маќомоти худидоракунии шањрак ва дењот (љамоат), корхонањо, муассисањо ва ташкилотњо, новобаста аз шакли ташкилию њуќуќиашон маълумотњои зарурї, њуљљатњо ва маводњоро талаб карда гирад;

в) аз роњбарон ва шахсони мансабдори маќомоти њокимияти давлатї, маќомоти худидоракунии шањрак ва дењот (љамоат), корхонањо, муассисањо ва ташкилотњо, новобаста аз шакли ташкилию њуќуќиашон, оид ба масъалањое, ки дар рафти баррасии шикоят муайян карда мешавад, ба истиснои судяњо нисбати санадњои судї баёнот гирад;

г) мустаќилона ё якљоя бо маќомоти салоњиятдори давлатї, шахсони мансабдори давлатї, хизматчиёни давлатї санљиши фаъолияти маќомоти њокимияти давлатї, маќомоти худидоракунии шањрак ва дењот (љамоат), муассисањои иљрои љазои љиноятї, корхонањо, муассисањо ва ташкилотњоро, новобаста аз шакли ташкилию њуќуќиашон, оид ба масъалањои њуќуќи инсон гузаронад;

д) ба маќомоти салоњиятдори давлатї ва муассисањои илмї барои гузаронидани тањќиќоти экспертї оид ба масъалањое, ки дар рафти баррасии шикоят муайян карда мешаванд, дастур дињад.

2. Оид ба масъалањои салоњияти худ Ваколатдор оид ба њуќуќи инсон аз њуќуќи ќабули бетаъхир аз љониби роњбарон ва шахсони мансабдори маќомоти њокимияти давлатї, маќомоти худидоракунии шањрак ва дењот (љамоат), корхонањо, муассисањо ва ташкилотњо, новобаста аз шакли ташкилию њуќуќиашон, иттињодияњои љамъиятї, инчунин шахсони њайати фармондињии сохторњои њарбї, шахсони њайати роњбарикунандаи тавќифгоњњо, маъмурияти љойњои нигоњдории муваќќатї ва мањрумї аз озодї, ки дар њудуди Љумњурии Тољикистон воќеанд, истифода менамояд.

3. Ваколатдор оид ба њуќуќи инсон њуќуќ дорад дар љаласањои Маљлиси миллї ва Маљлиси намояндагони Маљлиси Олии Љумњурии Тољикистон, маљлисњои Њукумати Љумњурии Тољикистон ва дигар маќомоти њокимияти давлатї иштирок намояд.

Моддаи 13. Њуќуќи Ваколатдор оид ба њуќуќи инсон ба санљиш бо ташаббуси худ

Њангоми гирифтани маълумот оид ба вайронкунии оммавї ва љиддии њуќуќу озодињои инсон ва шањрванд ё дар њолатњои ањамияти махсуси љамъиятї доштани ин амалњо ё марбут ба зарурати њифзи манфиатњои шахсоне, ки ќобилияти мустаќилонаи истифодаи воситањои њифзи њуќуќи худро надоранд, Ваколатдор оид ба њуќуќи инсон њуќуќ дорад бо ташаббуси худ дар доираи салоњияташ санљишњо гузаронад.

БОБИ 4.

ФАЪОЛИЯТИ ВАКОЛАТДОР ОИД БА ЊУЌУЌИ ИНСОН ЉИЊАТИ ТАЌВИЯТИ КАФОЛАТЊОИ ДАВЛАТИИ ЊИФЗИ ЊУЌУЌУ ОЗОДИЊОИ ИНСОН ВА ШАЊРВАНД

Моддаи 14. Шикоят кардан ба Ваколатдор оид ба њуќуќи инсон

1. Бо маќсади мусоидат кардан ба барќароркунии њуќуќу  озодињои вайроншудаи инсон ва шањрванд, Ваколатдор оид ба њуќуќи инсон шикоятњои шањрвандони Љумњурии Тољикистон, шањрвандони хориљї ва шахсони бешањрвандро (минбаъд мурољиаткунандагонро) нисбат ба ќарор ё амали (беамалии) маќомоти њокимияти давлатї,  маќомоти худидоракунии шањрак ва дењот (љамоат), шахсони мансабдор ва хизматчиёни давлатї, роњбарон ва шахсони мансабдори корхонањо, муассисањо ва ташкилотњо, новобаста аз шакли ташкилию њуќуќиашон, ки њуќуќу озодињои инсон ва шањрвандро вайрон кардаанд, баррасї менамояд, агар мурољиаткунанда нисбат ба ин ќарор ё амали (беамалии) ба тариќи судї ё маъмурї шикоят карда бошад, вале бо ќарори оид ба шикояти ў ќабулгардида розї набошад.

2. Шикоят дар шакли хаттї ба Ваколатдор оид ба њуќуќи инсон на дертар аз як сол аз рўзи вайрон шудани њуќуќу озодињои мурољиаткунанда ё аз рўзе, ки ба ў вайрон шудани ин њуќуќњо маълум шудааст, пешнињод карда мешавад.

3. Мурољиатњое, ки дар онњо ном, номи падар, фамилия ва суроѓаи шањрванди мурољиатнамуда зикр нашудаанд ва ё онњо ба воќеият мувофиќ нестанд, мурољиатњои беном буда, мавриди баррасї ќарор намегиранд.

Моддаи 15. Мазмуни шикоят

1. Дар шикоят бояд ном, номи падар, фамилия, имзо ва суроѓаи мурољиаткунанда, суроѓа ва номи маќомот ё шахси мансабдор, ки нисбат ба ќарор ё амали (беамалии) ў шикоят оварда мешавад, баён намудани моњияти ќарор ё амали (беамалии), ки ба андешаи аризадињанда њуќуќу озодињои ўро вайрон намудааст ё вайрон мекунад, инчунин нусхаи ќароре, ки нисбат ба  шикояти бо тариќи судї ё маъмурї баррасигардида ќабул шудааст, пешбинї гардад.

2. Шикояте, ки дар он маълумоти кофї оид ба моњияти масъала, њалли он ва нусхаи њуљљатњо вуљуд надоранд, ба мурољиаткунанда бо фањмонидани ислоњи норасоињои љойдошта баргардонида мешавад.

3. Шикояте, ки бе риояи талаботи ќисми 1 моддаи мазкур пешнињод гардидааст, баррасї карда намешавад.

Моддаи 16. Ќабули ќарор оид ба шикоят

1. Аз рўи шикояти воридшуда Ваколатдор оид ба њуќуќи инсон њуќуќ дорад:

а) шикоятро барои баррасї ќабул намояд;

б) ба мурољиаткунанда дар бораи воситањое, ки ў метавонад барои њифзи њуќуќу озодињои худ истифода барад, шарњ дињад;

в) ба маќомоти њокимияти давлатї, маќомоти худидоракунии шањрак ва дењот (љамоат), шахсони мансабдоре, ки ба салоњияти онњо њалли шикояти зерин дахл дорад, онро фиристонад;

г) ќабули шикоятро барои баррасї тибќи ќонун рад намояд. 

2. Аз рўи ќарори ќабулгардида Ваколатдор оид ба њуќуќи инсон ба аризадињанда тибќи тартиби муќаррарнамудаи ќонунгузории Љумњурии Тољикистон хабар медињад. 

Моддаи 17. Баррасии шикоят

1. Ваколатдор оид ба њуќуќи инсон шикоятњоро оид ба бањсњои байни шањрвандон, инчунин шикоятњои такрорї, агар дар онњо маълумот дар бораи њолатњои нав ошкоршуда набошад, баррасї наменамояд.

2. Њангоми баррасии шикоят Ваколатдор оид ба њуќуќи инсон њуќуќ дорад ба маќомоти салоњиятдори давлатї ва шахсони мансабдор дар бораи мусоидат намудан барои баррасї мурољиат намояд.

3. Санљиш ба маќомоти њокимияти давлатї, маќомоти худидоракунии шањрак ва дењот (љамоат), шахсони мансабдоре, ки нисбати ќарор ё амали (беамалии) онњо шикоят карда мешавад, вогузор карда  намешавад.

4. Ваколатдор оид ба њуќуќи инсон маќомоти њокимияти давлатї, маќомоти худидоракунии шањрак ва дењот (љамоат) ва шахсони мансабдорро, ки нисбати ќарор ё амали (беамалии) онњо шикоят карда шудааст, хабардор менамояд, инчунин ба онњо имконият медињад то баёнотњои худро оид ба  масъалањои дар раванди санљиш бавуљудомада пешнињод намоянд ва дар маљмўъ мавќеи худро асоснок намоянд.

5. То ќабули ќарори нињої маводњое, ки дар натиљаи баррасии шикоят љамъ оварда шудаанд, ошкор карда намешаванд.

6. Оид ба натиљаи баррасии шикоят Ваколатдор оид ба њуќуќи инсон мурољиаткунандаро дар мўњлати муќаррарнамудаи ќонун хабардор менамояд.

7. Њангоми муайян намудани њолати вайронкунии њуќуќу озодињои мурољиаткунанда Ваколатдор оид ба њуќуќи инсон ўњдадор аст дар доираи салоњияти худ чорањо андешад.

Моддаи 18. Хулосаи Ваколатдор оид ба њуќуќи инсон

Ваколатдор оид ба њуќуќи инсон ўњдадор аст ба маќомоти њокимияти давлатї, маќомоти худидоракунии шањрак ва дењот (љамоат), шахсони мансабдор, ки дар ќарор ё амали (беамалии) онњо вайронкунии њуќуќу озодињои инсон ва шањрванд муайян карда шудааст, хулосаи худро, ки дорои тавсияњо нисбат ба имкониятњо ва чорањои зарурии барќарор намудани њуќуќу озодињои мазкур мебошад, ирсол намояд.

Моддаи 19. Интишори хулосаи Ваколатдор оид ба њуќуќи инсон

1. Ваколатдор оид ба њуќуќи инсон њуќуќ дорад хулосаи ќабулкардаашро интишор намояд.

2. Нашрияњои даврї, ки яке аз муассисони он маќомоти њокимияти давлатї, маќомоти худидоракунии шањрак ва дењот (љамоат), корхона, муассиса ва ташкилоти давлатї мебошад, пурра ё ќисман аз њисоби воситањои буљети давлатї маблаѓгузорї мешаванд, њуќуќи рад намудани интишори хулоса ва дигар њуљљатњои Ваколатдор оид ба њуќуќи инсонро надоранд.

Моддаи 20. Мурољиати Ваколатдор оид ба њуќуќи инсон ба  маќомоти дахлдор оид ба њифзи њуќуќу озодињои вайронкардашудаи мурољиаткунанда

Аз рўи натиљаи баррасии шикоят Ваколатдор оид ба њуќуќи инсон њуќуќ дорад:

а) ба маќомоти њокимияти давлатии дахлдор оид ба оѓоз намудани истењсолоти интизомї, маъмурї ё парвандаи љиноятї нисбат ба шахси мансабдоре, ки дар ќарор ё амали (беамалии) ў вайронкунии њуќуќу озодињои инсон ва шањрванд дида мешавад, бо дархост мурољиат намояд;

б) ба Раиси Суди Олии Љумњурии Тољикистон, Раиси Суди Олии иќтисодии Љумњурии Тољикистон ва Прокурори генералии Љумњурии Тољикистон оид ба санљиши санадњои суд, ки бо тартиби муќарраргардида ба ќувваи ќонунї даромадааст, мурољиат намояд.

Моддаи 21. Мурољиати Ваколатдор оид ба њуќуќи инсон ба Суди конститутсионии Љумњурии Тољикистон 

Дар њолати вайрон шудани њуќуќу озодињои мурољиаткунанда бо  санадњои меъёрии њуќуќии Љумњурии Тољикистон Ваколатдор оид ба њуќуќи инсон њуќуќ дорад бо тартиби муќарраргардидаи ќонун ба Суди конститутсионии Љумњурии Тољикистон оид ба муайян намудани мутобиќати онњо ба Конститутсияи Љумњурии Тољикистон дархост пешнињод намояд. 

Моддаи 22. Мусоидати Ваколатдор оид ба њуќуќи инсон дар бораи такмили ќонунгузории Љумњурии Тољикистон

Ваколатдор оид ба њуќуќи инсон дар такмили ќонунњои Љумњурии Тољикистон, ки ба њуќуќу озодињои инсон ва шањрванд дахл доранд, инчунин ба мутобиќсозии онњо ба Конститутсияи Љумњурии Тољикистон ва санадњои байналмилалии эътирофнамудаи Тољикистон мусоидат намуда, њуќуќ дорад:

а) ба субъектњои њуќуќи ташаббуси ќонунгузорї оид ба такмили ќонунњо пешнињод ирсол намояд;

б) дар тањияи лоињањои санадњои меъёрии њуќуќии Љумњурии Тољикистон, ки ба њуќуќи инсон ва шањрванд дахл доранд, иштирок намояд ва хулоса дињад.

Моддаи 23. Мусоидати Ваколатдор оид ба њуќуќи инсон дар баланд бардоштани маърифати њуќуќї 
Ваколатдор оид ба њуќуќи инсон барои баланд бардоштани маърифати њуќуќї дар соњаи њуќуќу озодињои инсон ва шањрванд мусоидат намуда, њуќуќ дорад:

а) оид ба њуќуќу озодињои инсон ва шањрванд иттилоот пањн намояд;

б) оид ба њуќуќу озодињои инсон ва шањрванд тибќи тартиби муќаррарнамудаи ќонунгузорї нашрияњои даврии расмї чоп кунад;  

в) оид ба такмили стандартњои таълимии давлатї ва барномањои таълимии тањсилоти умумии асосї ва миёна, ибтидоии касбї, миёнаи касбї, олии касбї ва тањсилоти касбии баъд аз муассисањои олии касбї дар соњаи њуќуќи инсон ба муассисањои таълимии давлатии Љумњурии Тољикистон пешнињодњо ирсол кунад.

Моддаи 24. Маърўзаи њарсолаи  Ваколатдор оид ба њуќуќи инсон

Њар сол на дертар аз моњи феврал Ваколатдор оид ба њуќуќи инсон дар бораи фаъолияти худ ва вазъи риояи њуќуќу озодињои инсон ва шањрванд дар Љумњурии Тољикистон ба Президенти Љумњурии Тољикистон, Маљлиси миллии Маљлиси Олии Љумњурии Тољикистон, Маљлиси намояндагони Маљлиси Олии Љумњурии Тољикистон, Њукумати Љумњурии Тољикистон, Суди конститутсионии Љумњурии Тољикистон, Суди Олии Љумњурии Тољикистон, Суди Олии иќтисодии Љумњурии Тољикистон ва Прокурори генералии Љумњурии Тољикистон маърўза ирсол менамояд.

Моддаи 25. Маърўзаи махсуси Ваколатдор оид ба њуќуќи инсон

1. Оид ба масъалањои алоњидаи вайронкунии њуќуќу озодињои инсон ва шањрванд Ваколатдор оид ба њуќуќи инсон њуќуќ дорад ба Президенти Љумњурии Тољикистон, Маљлиси миллии Маљлиси Олии Љумњурии Тољикистон, Маљлиси намояндагони Маљлиси Олии Љумњурии Тољикистон, Њукумати Љумњурии Тољикистон, Суди конститутсионии Љумњурии Тољикистон, Суди Олии Љумњурии Тољикистон, Суди Олии иќтисодии Љумњурии Тољикистон, Прокурори генералии Љумњурии Тољикистон маърўзањои махсус ирсол намояд.

2. Оид ба маърўзаи махсус Ваколатдор оид ба њуќуќи инсон метавонад дар љаласањои Маљлиси миллии Маљлиси Олии Љумњурии Тољикистон, Маљлиси намояндагони Маљлиси Олии Љумњурии Тољикистон ва Њукумати Љумњурии Тољикистон бо маълумот баромад намояд.

Моддаи 26. Интишори маърўзањои Ваколатдор оид ба њуќуќи инсон

1. Маърўзаи њарсолаи Ваколатдор оид ба њуќуќи инсон нашр карда мешавад.

2. Маърўзаи махсус метавонад бо ќарори Ваколатдор оид ба њуќуќи инсон нашр шавад.

БОБИ 5.

КАФОЛАТЊОИ ФАЪОЛИЯТИ  ВАКОЛАТДОР ОИД БА ЊУЌУЌИ ИНСОН

Моддаи 27. Мусоидат ба Ваколатдор оид ба њуќуќи инсон дар амалї намудани ваколатњои он

1. Маќомоти њокимияти давлатї, маќомоти худидоракунии шањрак ва дењот (љамоат), шахсони мансабдор бояд ба Ваколатдор оид ба њуќуќи инсон дар амалї намудани ваколатњои ў мусоидат намоянд, ройгон ва бемамониат мавод ва њуљљатњо, маълумоти дигареро, ки барои амалї намудани ваколатњои он зарур аст, пешнињод намоянд.

2. Мавод ва њуљљатњои дархостшуда, дигар маълумот бояд ба Ваколатдор оид ба њуќуќи инсон на дертар аз 15 рўз аз рўзи гирифтани дархост, агар дар худи дархост мўњлати дигар пешбинї нашуда бошад, пешнињод карда шаванд.

3. Ваколатдор оид ба њуќуќи инсон бо санадњои меъёрии њуќуќии ќабулнамудаи Маљлиси миллии Маљлиси Олии Љумњурии Тољикистон, Маљлиси намояндагони Маљлиси Олии Љумњурии Тољикистон, Президенти Љумњурии Тољикистон, Њукумати Љумњурии Тољикистон, њуљљатњо, дигар иттилоот ва маводњои маълумотї, ки расман аз љониби дигар маќомоти њокимияти давлатии Љумњурии Тољикистон пањн мешаванд, таъмин карда мешавад.

Моддаи 28. Тартиби ба Ваколатдор оид ба њуќуќи инсон пешнињод намудани иттилооти бо ќонун њифзшаванда

1. Ба Ваколатдор оид ба њуќуќи инсон пешнињод намудани  маълумоте, ки сирри давлатї, тиљоратї ё дигар сирри бо ќонун њифзшаванда мебошанд, тибќи ќонунгузории Љумњурии Тољикистон амалї карда мешавад.

2. Ваколатдор оид ба њуќуќи инсон дар рафти иљрои ваколати худ ва баъди ба охир расидани мўњлати он њуќуќ надорад маълумотњоро оид ба њаёти шахсии мурољиаткунанда ва дигар шахсон, ки ба ў њангоми иљрои вазифањои худ маълум шудаанд, бе розигии хаттии онњо ошкор намояд.

Моддаи 29. Тартиби баррасии хулосаи Ваколатдор оид ба њуќуќи инсон

Шахсони мансабдори ваколатдори маќомоти њокимияти давлатї, маќомоти худидоракунии шањрак ва дењот (љамоат), роњбарони корхонањо, муассисањо ва ташкилотњо, новобаста аз шакли ташкилию њуќуќиашон, ки хулосаи Ваколатдор оид ба њуќуќи инсонро гирифтаанд, ўњдадоранд дар мўњлати як моњ тавсияњои дар хулоса зикргардидаро баррасї намоянд ва оид ба чорањои андешидашуда дар шакли хаттї Ваколатдор оид ба њуќуќи инсонро хабардор намоянд.

Моддаи 30. Љавобгарї барои монеъ шудан ба фаъолияти Ваколатдор оид ба њуќуќи инсон

Дахолат кардан ба фаъолияти Ваколатдор оид ба њуќуќи инсон бо маќсади таъсир расонидан ба ќарорњои он, иљро накардани ўњдадорињо аз љониби шахсони мансабдоре, ки Ќонуни мазкур муќаррар кардааст, инчунин дар шаклњои дигар монеъ шудан ба фаъолияти он боиси љавобгарии муќаррарнамудаи ќонунгузории Љумњурии Тољикистон мегардад.

Моддаи 31. Кафолати њуќуќњои мењнатии  Ваколатдор оид ба њуќуќи инсон

1. Мансаби Ваколатдор оид ба њуќуќи инсон вазифаи сиёсии хизмати давлатии Љумњурии Тољикистон мебошад.

2. Ба Ваколатдор оид ба њуќуќи инсон баъди ба охир расидани ваколаташ кори пештара ё дар сурати набудани чунин кор, кори баробарарзиш дар љои кори аввала ё бо розигии ў кор дар дигар ташкилот, ба истиснои вазифаи аъзои Њукумати Љумњурии Тољикистон, раисони Вилояти Мухтори Кўњистони Бадахшон, вилоятњо, шањри Душанбе, шањру ноњияњо ва дигар вазифаи интихобии маќомоти њокимияти давлатї, пешнињод карда мешавад.

Моддаи 32. Кафолатњои моддї ва иљтимоии Ваколатдор оид ба њуќуќи инсон 

1. Музди мењнати Ваколатдор оид ба њуќуќи инсон аз љониби Президенти Љумњурии Тољикистон муќаррар карда мешавад.

2. Кафолатњои моддї ва иљтимоии Ваколатдор оид ба њуќуќи инсон, таъминот ва хизматрасонии тиббї, иљтимої ва ѓайра мутобиќи шароите, ки барои аъзои Њукумати Љумњурии Тољикистон муќаpрар гардидааст, сурат мегирад.

БОБИ 6.

ДАСТГОЊИ ВАКОЛАТДОР ОИД БА ЊУЌУЌИ ИНСОН

Моддаи 33. Дастгоњи Ваколатдор оид ба њуќуќи инсон

1. Барои таъмини фаъолияти вазифаи Ваколатдор оид ба њуќуќи инсон ва амалї намудани ваколатњои ў Дастгоњи Ваколатдор оид ба њуќуќи инсон таъсис дода мешавад.

2. Ваколатдор оид ба њуќуќи инсон маќомоти њокимияти давлатї ва шахси њуќуќї буда, дорои суратњисоб ва дигар њисобњо, мўњру бланкњо бо номи худ ва тасвири Нишони давлатии Љумњурии Тољикистон мебошад.

3. Кормандони Дастгоњ хизматчиёни давлатї мебошанд.

4. Дастгоњ таъминоти њуќуќї, ташкилї, илмию тањлилї, иттилоотию ахборотї ва дигар фаъолияти Ваколатдор оид ба њуќуќи инсонро амалї менамояд.

5. Сохтор ва низомномаи Дастгоњ, низомномаи воњидњои сохтории онро Ваколатдор оид ба њуќуќи инсон тасдиќ мекунад.

6. Дар доираи сметаи харољот Ваколатдор оид ба њуќуќи инсон љадвали штатии Дастгоњро тасдиќ мекунад.

7. Оид ба масъалањои ташкил ва фаъолияти Дастгоњ Ваколатдор оид ба њуќуќи инсон фармону амрњо ќабул мекунад.

Моддаи 34. Маблаѓгузории фаъолияти Ваколатдор оид ба њуќуќи инсон 

1. Маблаѓгузории фаъолияти Ваколатдор оид ба њуќуќи инсон аз њисоби Буљети давлатии Љумњурии Тољикистон амалї карда мешавад.

2. Дар Буљети давлатии Љумњурии Тољикистон њар сол дар сатри алоњида маблаѓњои зарурии таъмини фаъолияти Ваколатдор оид ба њуќуќи инсон пешбинї карда мешаванд.

3. Моликияти Ваколатдор оид ба њуќуќи инсон, ки барои фаъолияти ў зарур аст, дар идоракунии оперативии вай буда, моликияти Љумњурии Тољикистон мебошад.

Моддаи 35. Ќабулгоњњои љамъиятии Ваколатдор оид ба њуќуќи инсон

1. Барои мусоидат кардан љињати амалї намудани ваколатњои Ваколатдор оид ба њуќуќи инсон дар Вилояти Мухтори Кўњистони Бадахшон, вилоятњо, шањрњо ва ноњияњои Љумњурии Тољикистон мумкин аст ќабулгоњњои љамъиятї таъсис дода шаванд. 

2. Низомнома оид ба ќабулгоњњои љамъиятии Ваколатдор оид ба њуќуќи инсон аз љониби Ваколатдор оид ба њуќуќи инсон тасдиќ карда мешавад.

Моддаи 36. Шўрои коршиносон дар назди Ваколатдор оид ба њуќуќи инсон

1. Дар назди Ваколатдор оид ба њуќуќи инсон бо маќсади расонидани ёрии машваратї мумкин аст Шўрои коршиносон аз љумлаи шахсоне, ки маълумоти кофї дар соњаи њуќуќу озодии инсон ва шањрванд доранд, таъсис дода шавад.

2. Низомнома оид ба Шўрои коршиносон аз љониби Ваколатдор оид ба њуќуќи инсон тасдиќ карда мешавад. 

Моддаи 37. Ќароргоњи Ваколатдор оид ба њуќуќи инсон 

Ќароргоњи доимии Ваколатдор оид ба њуќуќи инсон пойтахти Љумњурии Тољикистон – шањри Душанбе мебошад.

Моддаи 38. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.


Президенти Љумњурии Тољикистон 

